
	1.
	Անհրաժեշտությունը 
   Հայաստանի Հանրապետության կառավարության որոշման ընդունման անհրաժեշտությունը պայմանավորված է «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունմամբ, որի նպատակն է Հայաստանի Հանրապետությունում տեսչական բարեփոխումների իրականացման արդյունքում նոր ռիսկի վրա հիմնված ստուգումների համակարգի ներդրումը:

	2.
	Ընթացիկ իրավիճակը և խնդիրները

 Ներկայում Հայաuտանում uտուգումներն իրականացվում են «Հայաuտանի Հանրապետությունում uտուգումների կազմակերպման եւ անցկացման մաuին» ՀՀ 17.05.2000թ. ընդունված oրենքի հիման վրա: Սույն թվականի հունիսի 23-ին ՀՀ Ազգային Ժողովի կողմից ընդունվեց «Հայաuտանի Հանրապետությունում uտուգումների կազմակերպման եւ անցկացման մաuին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքը (այսուհետ` օրենք), որով նախատեսվում է ներդնել ստուգումների անցկացման նոր` ռիսկի վրա հիմնված համակարգ: Համակարգի ներդրման նպատակով օրենքի 2-րդ հոդվածի համաձայն ՀՀ կառավարությունը հաստատում է ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը: Սրանից բխում է, որ ստուգում իրականացնող` օրենքով սահմանված մարմինները պետք է մշակեն և ՀՀ կառավարության հաստատմանը ներկայացնեն իրենց ոլորտում ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը: Բացի այդ, օրենքի 4-րդ հոդվածին համապատասխան, ստուգում իրականացնող մարմինները, բացառությամբ հարկային և մաքսային մարմինների կողմից իրականացվող ստուգումների, Հայաստանի Հանրապետության տնտեսական մրցակցության պաշտպանության պետական հանձնաժողովի, Հայաստանի Հանրապետության ազգային վիճակագրական ծառայության կողմից իրականացվող ստուգումների, ինչպես նաև ՀՀ պետական բյուջեի կատարման ուղղությամբ տարվող աշխատանքների` ներառյալ պետական պատվերի տեղադրման /գնումների գործընթացի/ ճշտության և օրինականության նկատմամբ հսկողությանը  պետք է մշակեն և ՀՀ կառավարության հաստատմանը ներկայացնեն իրենց ոլորտի ստուգաթերթերը:

	3.
	Տվյալ բնագավառում իրականացվող քաղաքականությունը  

Ընդերքօգտագործման պետական վերահսկման ոլորտում նախատեսվում է ներդնել ստուգումների անցկացման նոր` ռիսկի վրա հիմնված համակարգ: Այդ համակարգը թույլ կտա ՀՀ էներգետիկայի և բնական պաշարների նախարարության աշխատակազմի ընդերքի պետական տեսչության ռեսուրսներն առավել արդյունավետ կերպով նպատակադրել դեպի այն տնտեսվարող սուբյեկտները, որոնք ընդերքօգտագործման տեսանկյունից առավել ռիսկային են:

	4.
	Կարգավորման նպատակը և բնույթը  

  Որոշման նախագիծը նպատակ ունի կանոնակարգել օրենքից բխող նորմատիվ ակտերի ընդունման ընթացքը: Ժամանակացույցին համապատասխան,  հնարավորություն կստեղծվի կանոնավոր կերպով ներդնել ստուգումների նոր համակարգը: 
Նախագծով առաջարկվող կարգավորումների շնորհիվ հնարավորություն կստեղծվի սահմանափակել անհիմն ստուգումները և ուշադրության կենտրոնում պահել ամենառիսկային տնտեսավարողներին, ինչպես նաև ավելի արդյունավետ օգտագործել պետական ռեսուրսները: Արդյունքում, ցածր ռիսկայնությամբ մեծաքանակ տնտեսավարողներ,  հատկապես փոքր և միջին ձեռնարկատիրության օբյեկտները չեն անհանգստանա հաճախակի ստուգումների խնդրից, իսկ վերահսկող մարմինը` ընդերքի պետական տեսչությունը հնարավորություն կստանա իր հիմնական ռեսուրսներն ուղղել դեպի այն տնտեսավարողները, որոնք ընդգրկված են բարձր ռիսկայնության խմբում: 

 Ստուգաթերթերի միջոցով տնտեսավարողների համար ստուգումները կլինեն հնարավորինս թափանցիկ և կանխատեսելի: Ստուգաթերթերում ընդգրկված հարցերի պարզ ձևակերպումները յուրաքանչյուր տնտեսավարողի անգամ մինչև ստուգման սկիզբը թույլ կտան հստակ պատկերացնել թե իրենից ինչ է պահանջվում:  



	5.
	Նախագծի մշակման գործընթացում ներգրավված ինստիտուտները և  անձիք 

 Իրավական ակտի նախագծումն իրականացվել է Հայաստանի Հանրապետության էներգետիկայի և բնական պաշարների նախարարությունում` ՀՀ էկոնոմիկայի նախարարության տեսչական բարեփոխումների խմբի աջակցությամբ:
 

	6.
	Ակնկալվող արդյունքը  

 Նախագծի ընդունմամբ ակնկալվում է կանոնակարգված ընթացքով կատարել օրենքի պահանջները` կապված տեuչությունում ռիuկի վրա հիմնված uտուգումների համակարգի ներդրման հետ, ինչպես նաև ընդերքօգտագործման ոլորտում իրականացնել առավել արդյունավետ և նպատակային պետական վերահսկողություն: 



	7.
	Այլ տեղեկություններ (եթե այդպիսիք առկա են) 

   Այլ տեղեկություններ առկա չեն:


                                       ՆԱԽԱՐԱՐ

           

Ա. ՄՈՎՍԻՍՅԱՆ                                                 

